
	EWI WÃWEEN PUKŌT JUON JERBAL EO EMMAN ILO JŌMAR
Iien kakkije ilo jōmar ej juon iien eo emman ñan kōmman jããn ñan kallōj. Men eo emmanlok jen juon jerbal ilo jōmar ak internship ej ñan bōk kaminene im kapeel ko ilo am jerbal. Kaminene eo emaroñ ejaake juon kōnaan eo ekããl ak jipañ rijikuul ro kããlōt bwe juon jejjōtin jerbal ak jabjōk ejjab ekkar ñan er. Naan in jipañ ko ñan kappok jerbal ilo jōmar:
Lōmnak kōn mejãnkajjik ko. Jipañ ajri eo nejum pukōt ta ko rekōnaan kattōpraki ilo jōmar bwe ren lukun lale ta kããlōt eo aer.
Bōk melele jen kōtaan ko ippãn ro jet. Rōjañ jodikdik eo nejum bwe en kōnono ippãn baamle, ro mōttan, im rikaki ro bwe ren maroñ konneeke er ñan ippãn armej ro remaroñ jipañ er.
Lale ñe ewōr kein jipañ ko ilo jikuul. Ewōr ke an kaunjelōr ro naan in rōjañ ñan kappok jerbal? Ewōr ke an jikuul eo laajrakin jerbal ko im boot in internship?
Pukōt kein jipañ ko ilo jukjukin pãd eo. Pukōt jikin jerbal ko onlain ilo jukjukin pãd eo ak ilo am kajjitōk ippãn ro itōrum. 
Ejaake juon internship. Kōmmane jerbal ko kōn ejjelok wōnããn. Internship ej juon wãween eo emman ñan katak kapeel ko, etale juon jerbal, im jelã kajeen ro reutiej ilo jerbal. 
Erom juon eo ejelã bejnej. Ajri eo nejum emaroñ jinoe juon an bejnej ilo an kōjerbal kapeel ko im iminene ko an, ãinwōt ketetal kidu ko, jepjep ujooj, ak tutōr rijikuul ro. 
Kōlaplok joñan jerbal eo kiō. Ñe ajri eo nejum ewōr kadede an jerbal emman ippam, lōmnak bwe en bar kōmmane jerbal ko jet ilo jikin jerbal eo. Kōjerbal jōmar in ñan kōlaplok iminene ko im jelãlokjen ko. 
Bōk konaam jipañ. Bōk konaam jipañ ej juon wãween eo emman ñan jelã kōn juon make im ro jet.

KWAR KE JELÃ?
Emaroñ 74 bōkjããn in rijikuul ro an kilaaj 10th emōj ripoot e ke remaroñ kōnono ippãn rūtto ro ilo jukjukin pãd eo aer kōn juon men eo aorōk.

	LAAJRAK KO AN RIJIKUUL EO ÑAN KŌMMANI
· Kōmman pepe in kawōr tokjen iien ko am ilo jōmar: Jerbal, bōk konaam jipañ, ak bōk juon kooj in kilaaj ilo jōmar (juon kallōj eo ettolok ak ilo jukjukin pãd eo).
· Bōk konaam ilo būrokraam ko ñan kōlaplok jelãlokjen ko, jikin kaminene jerbal ko ilo jōmar, im kããm ko eo ej jerbale juon tibdikin jabjōk ãinwōt al, jiñña, science, bar jet.
· Kakwon bōkjããn in jabdewōt wãween kōmman jããn ilo jōmar ñan akkaun eo.

	
	
	RUBWE INNOÑ BAJJŌK KO
INNOÑ BAJJŌK: Kallōj eo ilo jukjukin pãd eo ej ñan wōt kaitoklok high jikuul.
ILO MOOL: Kallōj ilo jukjukin pãd eo ej kallōj. Ej aikuj wōr kapeel ko emōj ejaaki ilo high jikuul. 
Meñe kallōj ko ilo jukjukin pãd rej lelok jelãlokjen ko reutiejlok ñan aolep, rej aikuj joñan ko rijikuul ro rej aikuj tōpari ñan maroñ wōnmaanlok ilo katak ko.
Kwōmaroñ jipañ ajri ro nejum bōk kilaaj ko rebben im boktok kapeel ko aer — elaptata ilo English im math — lōñ lok ñan lãbōl eo emōj kōtmãne ñan wōnmaanlok ilo kallōj Ilo wãween in, ajri eo nejum emaroñ kōjparok jen an bōk kilaaj ko repidodo ñan kaminene ilo kallōj im aikuj kōllã ñan bōki.

	LAAJRAK EO AN BAAMLE EO ÑAN KŌMMANI 
· Jōmar in, jipañ ajri eo nejum bwe en bōk konaan ilo kããm ko, būrokraam ko, jipañ, ak bar kappok an jerbal. Jumae eñjake in jelimo ko im bōbrae an jerwaani katak ko ilo am jibed ajri eo nejum bwe en pãd wōt ilo juon (en wōr jidik) juon jikejuul eo ej ãliji, bōk konaan ilo būrokraam ko ilo jōmar, jipañ, ak kappok juon jerbal (bar jepjep ujooj ak lale ajri ro!).
· Kōmmane juon karōk ñan jino kakwon jããn ñan kallōj ñe ejañin mōj kadede. Kōnono ippãn bããñ eo jukjukin pãd eo am ak kretit union ikkijien kōmmane jouj saving akkaun ñan kallōj ñan rijikuul eo nejum. Rōjañ ajri eo nejum bwe en bar kanne mōttan bōkjããn in kōmman jããn eo an ilo jōmar ñan akkaun eo.
· Ñe emaroñ, loelok kããmpōj ko an kallōj ilo iien bekããjen. Ñe kwōj pãd ilo juon bekããjen turin juon kallōj, bōjrak lok im etetal bajjōk pelaakin im mōñã in rãlep ilo jikin mōñã eo aer ak turin wōt kããmpōj eo. Elōñ jikuul ko rej kōtlok iien kalojooj kobban jikuul ko bar ilo jōmar.

